
   
 
 

5. august 2013 
 
Inatsisartut Suleriaasianni § 37 naapertorlugu Naalakkersuisunut apeqqut imaattoq matumuuna 
saqqummiuppara: 

 
Naalakkersuisunut apeqqutit: 
1. Julie Rademacherip atorfinitsinneqarneranut tunngatillugu AG-p allattugaatinik 
takujumalluni qinnuteqarneraniit ullut qassit ingerlappat Naalakkersuisut qinnuteqaammik 
akuersinerisa tungaasut? 

 
2. Suna pissutaarpiarpa Naalakkersuisut aatsaat qinnuteqaammut akuersimmata AG-p ulloq 
5. juni atuartartuminut nalunaarmat aviisi sapaatip akunnerini pingasuni 
akineqarsimanngitsoq kiisalu allattugaatinik takujumalluni tuavisaarutip tigunera 
uppernarsarneqarsimanngitsorluunniit? 
 
3. Namminersorlutik Oqartussat Inatsiseqarnermut pisortaa qinnuteqaat 
akuerineqassanersoq akuerineqassannginnersorluunniit  nalilersorneqarmat akuutinneqarpa, 
taamaassimappallu qanga taanna akulerutsinneqarpa? 
 (Inatsisartunut ilaasortaq Jens B. Frederiksen, Demokraatit) 
 
 
Tunngavilersuut 
AG –mi ulloq 5. juni atuarneqarsinnaavoq,  Julie Rademacherip atorfinitsinneqarneranut atatillugu 
allattugaatinik takujumalluni AG  qinnuteqaataa sapaatip akunneri pingasut ingerlareeraluartut 
tuavisaarisoqareeraluartorlu tiguneqarneraluunniit uppernarsarneqarsimanngitsoq. 
 
Allattugaatinik takujumalluni qinnuteqaatinut malittarisassat ersarilluinnarput: oqartussaaffiup 
allattugaatinik takujumalluni qinnuteqaammik tigusisup piaarnerpaamik qinnuteqaat 
isummerfigisussaavaa. Allattugaatinik takujumalluni qinnuteqaat akunerineqanngippat imaluunniit 
itigartinneqarpat ullut qulit sioqqullugit tiguneqarneraniit, allattugaatinik takujumalluni 
qinnuteqartoq nalunaarfigineqassaaq pissutaasoq pillugu kiisalu nalunaarutigalugu qaqugu 
aalajangiisoqarnissaa naatsorsuutigineqarsinnaanersoq. 
 
Naalakkersuisut Siulittaasuata § 37 naapertorlugu  apeqquteqaatinnut ulloq 4. juli akissummini 
uppernarsarpaa Siulittaasup pisortaqarfiata tamanut saqqummiussisussaatitaanermut inatsit suliami 
pisumi malissimanngikkaa.  
 
Tamatta soqutigisariaqarparput – aamma Naalakkersuisut – sooq Naalakkersuisunut Siulittaasup 
pisortaqarfiata nammineq matumani inatsisit unioqqutissimanerai. 



   
 
 

 
Apeqqutit akeqquneqarput tiguneraniit ullut sulliviit naliginnaasut qulit qaangiutsinnagit.  

 


